Nafa​rro​a​ko Par​la​men​tu​ko Mahai​ak, 2007ko urriaren 8an egin​da​ko bil​ku​ran, era​ba​ki hau hartu zuen, bes​te​ak beste:

Nafarroa Bai par​la​men​tu-tal​de​ak Nafarroako Parlamentuko Erregelamendua aldatzeko proposamena aur​kez​tu du.

Hori horre​la, Lege​bil​tza​rre​ko Erre​ge​la​men​du​ko azken xedapenetako lehenbizikoan eta 145. arti​ku​lu​an eza​rri​ta​ko​a​re​kin bat, Ele​du​nen Batza​rra​ri entzun ondo​ren, hona ERA​BA​KIA:

1. Nafarroako Parlamentuko Erregelamendua aldatzeko proposamena izapidetzeko onartzea eta Osoko Bilkurara igortzea aintzat har dezan.

2. Nafarroako Parlamentuko Aldizkari Ofizialean argitara dadin agintzea.

Iru​ñe​an, 2007ko urriaren 8an

Lehen​da​ka​ria: Elena Torres Miranda

Nafarroako Parlamentuko Erregelamendua aldatzeko proposamena

Zioen azalpena

Parlamentu honetako lehenengo legegintzalditik hona, eserlekuak talde bakoitzaren parlamentari kopuruaren arabera banatu izan dira. Eserleku horien kokagunea Osoko Bilkuren aretoaren eskuinaldean, ezkerraldean edo erdialdean izaten da, taldeen jarrera ideologikoak eta, espresuki, lortutako parlamentari kopurua, errespetatzen diren parlamentu demokratiko gehienetan egin ohi den bezala.

2007ko ekainaren 5ean eginiko bilkuran, Batzorde Iraunkorraren Mahaiak erabaki zuen zer eserlekutan jarriko ziren parlamentu-taldeak Legebiltzarreko Osoko Bilkuran, eta ez zen Nafarroa Bairen borondatea errespetatu, Parlamentu honetan eserleku gehien eta boz gehien dituen bigarren taldearena.

Mahaiak ekainaren 5ean hartu zuen ebazpen horren kontra, parlamentu-talde honek helegitea aurkeztu zion Eledunen Batzordeari, eta hark ezetsi egin zuen, horretarako oinarri hartuz Mahaiaren gehiengoaren irizpidea.

Gai honetan Mahaiaren erabakiak ezin du nahierakoa izan, ezta oinarririk eta funtsik gabeko irizpide bat ere eduki euskarri. Mahaiak gai horretan orain arte egindakoa errespetatu behar du, eta parlamentu-taldeen eskubideak eta borondatea ere errespetatu behar ditu, kontuan hartuz taldeen kide kopurua eta horien jarrera ideologikoak.

Berriki eginiko hauteskundeetan boz gehien izaniko bigarren indarra izan garenez gero, Parlamentuko lehendakariaren ezkerraldea hautatzea legokiguke, hau da, aurreko legegintzaldian PSNko parlamentariak jartzen ziren eserlekuak hautatzea.

Horiek horrela, herritarrek emaniko bozak errespetatze aldera eta gai hau ez dadin Mahaiaren esku geldi, parlamentu-talde honek Nafarroako Parlamentuko Erregelamenduaren egungo testua aldatzea proposatzen du.

Artikulu bat, 32. bis, gehitzea proposatzen dugu.

Hau da proposatzen dugun testua:

32. bis artikulua.

“1. Nafarroako Parlamentuko Mahaiak parlamentu-taldeen eserlekuak banatzerakoan Osoko Bilkuren aretoan, batzordeen aretoetan eta Mahai eta Eledunen Batzarraren aretoan, taldeen erabakia, handienetik txikienera adierazia, errespetatuko du eta, taldeek parlamentari kopuru bera dutenean, hauteskundeetan hautagaitza bakoitzak izaniko boz kopurua hartuko du kontuan “.

2. Aldaketa hau 2007-2011 legegintzaldian indarrean sartu eta aplikatuko da.

